ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ՄԱՅԻՍԻ 13-Ի N 669-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1․ ՀՀ արդարադատության նախարարություն
	29.04.2026

	
	N 27.4.3/22044-2026

	   «Հայաստանի Հանրապետության կառավարության 2022 թվականի մայիսի 13-ի N 669-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման (այսուհետ՝ որոշում) նախագծի (այսուհետ՝ նախագիծ)  վերաբերյալ հայտնում ենք հետևյալը․
1․  Նախագծի 1-ին կետով նախատեսվում է որոշման 4-րդ և 5-րդ կետերում «նախարարի» բառը փոխարինել «նախարարության գլխավոր քարտուղարի» բառերով։ Հարկ է նկատի ունենալ, որ ՀՀ վարչապետի «Հայաստանի Հանրապետության աշխատանքի և սոցիալական հարցերի նախարարության կանոնադրությունը հաստատելու մասին» հունիսի 11-ի N 700-Լ որոշման 23-րդ կետի համաձայն՝ գլխավոր քարտուղարը ՀՀ օրենսդրությամբ սահմանված կարգով պատասխանատու է նախարարության լիազորությունների իրականացման կազմակերպական, անձնակազմի կառավարման, ֆինանսատնտեսական գործառույթների իրականացման և քաղաքացիաիրավական հարաբերությունների մասնակցության համար։
Հարկ ենք համարում նշել, որ նախագծով նախատեսվող փոփոխության անհրաժեշտությունը հիմնավորման մեջ ևս պայմանավորվում է վերոհիշյալ կառավարության որոշման դրույթով։ Միաժամանակ, ուշադրության արժանի է այն հանգամանքը, որ նորմի վերլուծությունից բխում է, որ գլխավոր քարտուղարը պատասխանատու է նախարարության գործունեության կազմակերպական ապահովման համար, սակայն նրա լիազորությունները կրում են հիմնականում կազմակերպական բնույթ։
Մինչդեռ գործող որոշման 4-րդ կետի համաձայն՝ «Սոցիալական տների համապատասխան իրավասությամբ օժտված պատասխանատու անձինք (այսուհետ՝ պատասխանատու անձ) մինչև յուրաքանչյուր տարվա հունվարի 10-ը նախարարություն են ներկայացնում շահառուների ցուցակը՝ համապատասխան տեղեկությամբ (համաձայն N 1 ձևի), որը նախարարության համապատասխան ստորաբաժանման կողմից ճշգրտվելուց հետո մինչև հունվարի 15-ը ներկայացվում է նախարարի հաստատմանը: Տեղեկատվության մեջ անճշտություններ հայտնաբերելու դեպքում նախարարությունը վերադարձնում է սոցիալական տների համապատասխան իրավասությամբ օժտված պատասխանատու անձին՝ հանձնարարելով եռօրյա ժամկետում նախարարություն ներկայացնել տեղեկատվության նոր, ճշգրտված տարբերակը»։
Վերոնշյալ դրույթի վերլուծությունից բխում է, որ շահառուների ցուցակի հաստատումը հանդիսանում է ոչ միայն կազմակերպական գործընթացի բաղադրիչ, այլև ենթադրում է վերջնական իրավական հետևանքներ առաջացնող հաստատման լիազորության իրականացում։ Այս առումով առաջանում է հարց՝ արդյոք նման լիազորությունը կարող է վերագրվել գլխավոր քարտուղարին՝ հաշվի առնելով, որ վերջինիս լիազորությունները հիմնականում սահմանափակվում են կազմակերպական բնույթի գործառույթներով։
Ուստի, թեև գլխավոր քարտուղարը պատասխանատու է գործընթացների կազմակերպման համար, այնուամենայնիվ, շահառուների ցուցակի վերջնական հաստատման լիազորությունը, իր բնույթով, դուրս է զուտ կազմակերպական գործառույթների շրջանակից և առավելապես վերաբերում է նախարարի իրավասությանը, ինչի պայմաններում առաջարկվող փոփոխության հիմնավորվածությունը լրացուցիչ պարզաբանման կարիք ունի։
Միաժամանակ, հարկ ենք համարում նշել, որ «Կառավարչական իրավահարաբերությունների կարգավորման մասին» օրենքի 12-րդ հոդվածով գլխավոր քարտուղարի լիազորությունների շրջանակում նախագծով նախատեսվող լիազորությունը ուղղակիորեն ամրագրված չէ, ուստի նպատակահարմար է հստակեցնել դրա իրավական հիմքը։
	Ընդունվել է ի գիտություն։
[bookmark: _GoBack]Համաձայն ՀՀ վարչապետի 2018 թվականի հունիսի 11-ի N 700-Լ որոշմամբ հաստատված ՀՀ աշխատանքի և սոցիալական հարցերի նախարարության կանոնադրության՝ նախարարը պատասխանատու է ոլորտային պետական քաղաքականության մշակման և իրականացման համար, իսկ գլխավոր քարտուղարը՝ նախարարության կազմակերպական, վարչական, ֆինանսատնտեսական գործառույթների և քաղաքացիաիրավական հարաբերություններին պետական մարմնի մասնակցության ապահովման համար։
Սոցիալական տների շահառուների ցուցակների հաստատումը քաղաքական կամ ռազմավարական որոշում չէ, այլ վարչարարական գործընթաց: «Կառավարչական իրավահարաբերությունների կարգավորման մասին» օրենքի 12-րդ հոդվածով գլխավոր քարտուղարին վերապահված են իրավական հետևանքներ առաջացնող որոշումներ ընդունելու լիազորություններ, այդ թվում՝ վարչական և կազմակերպական բնույթի ակտերի ընդունումը։
Ուստի նախագծով առաջարկվող կարգավորումը՝ շահառուների ցուցակների հաստատման և դրանց հետ կապված անճշտությունների շտկման լիազորությունը գլխավոր քարտուղարին վերապահելու վերաբերյալ, լիովին համապատասխանում է ինչպես «Կառավարչական իրավահարաբերությունների կարգավորման մասին» օրենքին, այնպես էլ նախարարության կանոնադրությամբ ամրագրված պետական կառավարման համակարգի տրամաբանությանը։ Այն ապահովում է նախարարի՝ որպես քաղաքական պաշտոն զբաղեցնող անձի, և գլխավոր քարտուղարի՝ որպես վարչական և կազմակերպական գործառույթներ իրականացնող պաշտոնատար անձի լիազորությունների արդյունավետ և իրավաչափ բաշխումը։

	2. ՀՀ տարածքային կառավարման և ենթակառուցվածքների նախարարություն
	01.04.2026

	
	N ԴԽ/15.3/12290-2026

	       «Հայաստանի Հանրապետության կառավարության 2022 թվականի մայիսի 13-ի N 669-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը քննարկվել է ՀՀ տարածքային կառավարման և ենթակառուցվածքների նախարարությունում և Ջրային կոմիտեի հետ։
 Քննարկման արդյունքներով նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն։

	3․ ՀՀ հանրային ծառայությունները կարգավորող հանձնաժողով
	31.03.2026

	
	N ՄՄ/34.3-Մ2-6/1688-2026

	ՀՀ հանրային ծառայությունները կարգավորող հանձնաժողովը «Հայաստանի Հանրապետության կառավարության 2022 թվականի մայիսի 13-ի N 669-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ առարկություններ և առաջարկություններ չունի։
	Ընդունվել է ի գիտություն։ 

	4․ ՀՀ ֆինանսների նախարարություն
	06.04.2026

	
	N 01/34/8576-2026

	Ձեր 20.03.2026թ. N ԱԹ//10194-2026 գրությամբ ներկայացված՝ «Հայաստանի Հանրապետության կառավարության 2022 թվականի մայիսի 13-ի N 669-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ մեր իրավասությունների շրջանակներում առաջարկություններ չունենք:
	Ընդունվել է ի գիտություն։ 



